Сержан Нұрдолқын,

М.Қозыбаев атындағы СҚУ-дің 2 курс студенті
Топонимикадағы тұңғыш кітап
Солтүстік Қазақстан мемлекеттік архивінде “Солтүстік Қазақстан облысының топонимдері” атты кітаптың түсауы кесілді.
Жинақ Мәдениет және спорт министрліне қарасты Тіл комитетінің қолдауымен жарық көрді. Кітапты құрастыруға Солтүстік Қазақстан мемлекеттік архивінің ди- ректоры Сәуле Мәлікова, М.Қозыбаев атындағы СҚУ-дің профессоры, Қазақстан Жоғары мектебі Ұлттық ғылым академиясының академигі Зарқын Тайшыбай, филология ғылымдарының докторы, елордалық Сәуле Иманбердиева атсалысты.
- Қазақстан топономиясының 30 электронды картасын әзірлеу мақсатында құрастырылған бұл жинақта өңірдегі екі мыңнан астам жер-су атауы қамтылған. Ертедегі өңір тарихынан сыр шерте- тін басылым алты тарау, төрт қо- сымшадан түрады. Берілген алғашқы екі қосымшада топонимдердің құрылымы және топонимдердің тілдік қабаттары (субстрат) кестелер түрінде келтірілген. Сондай-ақ әр тарауда қарастырылатын ономастикалық терминдер жинақтың басында берілген анықтамалықта толықтай ашылған, - деді Сәуле Мәлікова.
Өңір аумағындағы жер-су атаулары бірнеше жыл зерттелгенін, бұл жинақ ел, жер тұтастығын айғақтауға дәлел бола алатынын айтқан Зарқын Тайшыбай кітаптың маңызына тоқталды. Айтулы шараға қатысқан М.Қозыбаев атындағы СҚУ-дің ғылым және инновациялар жөніндегі проректоры Ақмарал Ыбыраева, “Еgemen Qazagstan " газетінің өңіріміздегі меншікті тілшісі Жақсыбай Самрат, “Асыл мұра” орталығының жетекшісі Ахметжан Қуантаев, облыс тық мәдениет, тілдерді дамыту және архив ісі басқармасының бөлім басшысы Ернияз Сұлтанов пен тағы басқалары республика аумағында түңғыш жарық көрген басылым келер ұрпақ тәрбиесі мен өңір тарихын зерттеу үшін маңызды екенін атап өтті.

